AN ROINN OIDEACHAIS AGUS EOLAÍOCHTA 

SCRÚDÚ FAOI THEASTAIS GHAEILGE,  EARRACH 2002

_____________________ 

SCRÚDÚ  LE   hAGHAIDH CÁILÍOCHTA  SA  GHAEILGE 

______________________ 

PÁIPÉAR  II  (an chuid scríofa) – 60 Marc

______________________ 

Dhá uair an chloig don chuid seo.

Ceithre cheist a fhreagairt, dhá cheist as Roinn A, ceist amháin as Roinn B agus ceist amháin as Roinn C.

_______________________ 

ROINN A

1. Roghnaigh téama cumarsáide atá oiriúnach do Ranganna Naíonán.  Léirigh cur chuige a oireann duit féin chun an t-aonad teagaisc seo a theagasc.

                                                                                                    ( 10 marc )

2 (a) Cum agallamh idir triúr a bheadh oiriúnach do dhaltaí Meánranganna, gan dul thar leathanach, bunaithe ar cheann amháin de na téamaí seo leanas:

· Iascaireacht

· Timpiste

· Ag an aerfort

· Ag dul ar saoire

      (b) Léirigh na straitéisí a mbainfeá feidhm astu chun an t-agallamh a mhúineadh.

                                                                               ( 10 marc )

3 Déan cur síos ar na seifteanna a d’úsáidfeá chun ceacht scríbhneoireachta a mhúineadh do dhaltaí Ardranganna ar cheann amháin de na hábhair seo leanas:

· An Geimhreadh

· Cuairteoirí

· An Leabharlann

· Slán leis an mbunscoil

· Mo Sheanmháthair

                                                                                            ( 10 marc )

ROINN B

4.
Freagair (a) agus (b).

(a) Cén dearcadh atá ag an ógbhean i leith an ghrá sa dán “A Ógánaigh an Chúil Cheangailte” ?


A Ógánaigh an Chúil Cheangailte

A ógánaigh an chúil cheangailte

Le raibh mé seal in éineacht,

Chuaigh tú aréir an bealach seo

Is ní thainic tú dom fhéachaint.

Shíl mé nach ndéanfaí dochar duit

Dá dtagtha ‘gus mé d’iarraidh,

Is gurb í do phóigín a thabharfadh sólás dom

Dá mbeinn I lár an fhiabhrais.

Dá mbeadh maoin agamsa

Agus airgeadh ‘mo phóca,

Dhéanfainn bóithrín aicearrach

Go doras tí mo stóirín,

Mar shúil le Dia go gcluinfinnse

Torann binn a bhróige

‘s is fada ón lá ‘nár chodail mé

ach ag súil le blas a phóige.

Agus shíl mé, a stóirín,

Go mba gealach agus grian thú,

Agus shíl mé ina dhiaidh sin

Go mba lóchrann ó Dhia thú,

Nó go mba tú an réalt eolais

Ag dul romham is ‘mo dhiaidh thú.

Gheall tú síoda is saitin dom

Callaí agus bróga arda,

Is gheall tú tar éis sin

Go leanfá tríd an tsnámh mé.

Ní mar sin atá mé

Ach ‘mo sceach i mbéal bearna

Gach nóin agus gach maidin

Ag féachaint tí mo mháthar.

4 (b). Léirigh meon an údair i leith na ndaoine a ghabh thairis sa tsráid faoi mar a léirítear é i “Deoraíocht” le Pádraig Ó Conaire

( 20 marc )

5. Freagair (a) agus (b

(a) “Bheadh trua agat don ainmhí allta sa dán ‘Géibheann’, le Caitlín Maude.”  Déan plé gairid ar an ráiteas sin.

(b) “Léirítear an laochas go tréan ó thús deireadh an scéil “Clann Uisnigh” le Séamas Ó Searcaigh.”  Pléigh an tuairim seo.











(20 marc)

ROINN C

1. Roghnaigh aois-ghrúpa sa bhunscoil agus cum gearrchuntas dóibh ar sheanthraidisiún a bhain le dhá cheann de na féilte seo: An Nollaig,  Lá Fhéile Stiofáin,  Lá Fhéile Bríde, Oíche Shamhna.

2.     Cén leas a bhainfeá as an ngairdín scoile chun eolas na bpáistí ar an nádúr a leathnú ?  Tabhair samplaí.

